
O ouro de Chavez

Description

A decision do presidente venezolano Hugo Chavez de transferir as reservas internacionais venezolanas en ouro,
eventualmente a economias emerxentes como China, Brasil e Rusia, retirAndoas de EE.UU e Europa, supon unha medida
probablemente de caracter conxuntural, desefiada baixo perspectivas xeopoliticas e, incluso, electorais, de cara aos
comicios presidenciais de 2012.

A decision do presidente venezolano Hugo Chéavez de transferir as reservas internacionais venezolanas en ouro,
eventualmente a economias emerxentes como China, Brasil e Rusia, retirandoas de EE.UU e Europa, supén unha medida
probablemente de caracter conxuntural, desefiada baixo perspectivas xeopoliticas e, incluso, electorais, de cara aos
comicios presidenciais de 2012.

Segundo o presidente venezolano, 0 seu pais posUe reservas internacionais en ouro valoradas en US$ 11.000 millons,
repartidas en bancos en EE.UU, Gran Bretafia, Canada e Francia, e que seran agora transferidas ao Banco Central de
Venezuela (BCV). Mentres anunciaba esta transferencia de reservas, aducindo como razon principal a crise financeira en
EE.UU e as incertezas sobre o futuro do euro, Chavez tamén decidia a nacionalizacién da industria aurifera, aproveitando
0s maximos histéricos no prezo internacional do ouro, coa finalidade de aumentar as reservas e 0s ingresos fiscais.

Tendo en conta os elevados prezos internacionais do ouro, a medida de Chavez oriéntase a elevar as reservas
venezolanas. Asi, informou que Venezuela conta con US$ 29.000 milléns, das que US$ 18.349 millons estan en ouro.
Venezuela é o primeiro pais latinoamericano en reservas de ouro e 0 15° a nivel mundial.

Chavez anunciou a creacion dun fondo de reservas que achegariase aos US$ 20.000 milléns, habida conta que coa
nacionalizacion da industria aurifera se aumentara a exploracién e explotacion na estratéxica rexion de Guayana, ao
sueste do pais, igualmente rica noutros minerais como ferro, bauxita e diamantes e onde empresas chinesas, rusas,
brasileiras e iranianas vefien traballando conxuntamente coa empresa estatal Corporacién Venezolana de Guayana (CVG).

A transicién ao socialismo

Aproveitando a Lei Habilitante outorgada en decembro pasado durante a lexislatura da anterior Asemblea Nacional (2005-
2010), que lle permite gobernar por decreto ata 0 2012 en diversos ambitos considerados como “estratéxicos”, o goberno
de Chavez igualmente anunciou a Lei de Custes e Prezos Xustos, que entrara en vigor en outubro proximo. Esta lei de
prezos regulados en ambitos prioritarios como alimentacion, vivenda, téxtil, salide e educacion, foi elaborada por unha
mesa de discusion conformada polo goberno e empresarios, e estara orientada “a confrontar aos sectores especulativos e
garantir a transicién ao socialismo”, en palabras do vicepresidente executivo Elias Jaua.

Non obstante, esta medida pode confrontar maiores tensions de cara a opinion publica venezolana e outros sectores
produtivos, nun pais cos niveis de inflacion mais elevados de América Latina (calculados entre 20 e 30%), onde tamén se
presentan importantes casos de escaseza de produtos basicos. En medios oficiais e adeptos ao goberno de Chavez,
asegurase que a especulacién e a escaseza son ferramentas “golpistas” desefiadas pola oposicion e os seus aliados
externos, para deslexitimar o proceso revolucionario de Chavez e provocar a sta derrota electoral en 2012.

Precisamente, diversos medios informan que o goberno de Chavez esté preparando un novo Plan Econdmico Estratéxico
2013-2019, de cara ao proximo periodo presidencial onde Chavez busca unha nova reeleccion, concibido para consolidar
o0 modelo econémico socialista. Mentres anunciaba as novas medidas econdémicas, Chavez tamén informou que o seu
goberno esta xestionando un crédito de US$ 4.000 millébns con Rusia para a compra de armamentos.

Unha medida efectiva?

Aproveitando as incertezas da economia global, en especial ante a crise en EE.UU e Europa, Chavez estaria persuadido a
desefiar minuciosamente toda serie de estratexias econdmicas en clave politica e electoral, ante a inminencia dos comicios
presidenciais de 2012. Unha perspectiva que cobra validez ante o cimulo de rumores e incertezas sobre o futuro politico
venezolano espallados unha vez se cofieceran os problemas de salde de Chavez, aspecto que motiva constantes viaxes
a Cuba para tratarse.

A eventual transferencia de reservas de ouro venezolanas a China, Brasil e Rusia foi denunciada a mediados de agosto
pola oposicion venezolana. Por tanto, Chavez saiu ao paso anunciando unhas medidas que igualmente corresponde coa
sUa vision de alterar a dependencia da economia venezolana dos mercados estadounidense e europeo cara hovos
mercados emerxentes.

Por citar un exemplo, Venezuela ten actualmente US$ 30.000 milléns en créditos con China, que se financian a través do
subministro petroleiro. Precisamente, estes tres paises son estratéxicos socios econdmicos de Chavez, ainda que esta
decision de transferencia de reservas abre unha paréntese de incerteza sobre a solidez de economias igualmente
dependentes dos mercados estadounidense e europeo, asi como da volatilidade dos mercados internacionais.

Non obstante, Chavez tamén pondera as perspectivas xeopoliticas desta medida: a transferencia de reservas venezolanas
de ouro pode ser, igualmente, unha alternativa para consolidar a estes socios e amortecer certo baixo perfil internacional
de Chavez, tomando en conta que xa non sé pode contar co peso do petréleo como activo principal para captar novos
Socios.

Dentro deste nivel de incerteza sobre a efectividade da medida, o presidente venezolano pode non estar s6 nesta vision de
transferencia de recursos, xa que outros paises, especialmente dentro da ALBA, poden seguir o exemplo venezolano. A
nacionalizacion da industria aurifera probablemente estaria orientada a incrementar os ingresos fiscais venezolanos, coa
mira posta no gasto publico que xerara a proxima camparia electoral presidencial 2012.

Asi, Chavez elabora unha estratexia politica claramente orientada a consolidar a stia reeleccién en 2012, sabendo que o
“chavismo” xa non posUe a maioria absoluta na actual Asemblea Nacional que lexislara ata 2015, e que a oposicion
politica, ainda desunida, acelera os seus esforzos por renovarse para confrontar electoralmente co mandatario venezolano
0 proximo ano.

